ՀԻՄՆԱՎՈՐՈւՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ
ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԱՍԻԱԿԱՆ ԶԱՐԳԱՑՄԱՆ ԲԱՆԿԻ ԱՋԱԿՑՈՒԹՅԱՄԲ ԻՐԱԿԱՆԱՑՎՈՂ «ՍԵՅՍՄԻԿ ԱՆՎՏԱՆԳՈՒԹՅԱՆ ԲԱՐԵԼԱՎՄԱՆ ԾՐԱԳԻՐ (ԼՐԱՑՈՒՑԻՉ ՖԻՆԱՆՍԱՎՈՐՈՒՄ) ՎԱՐԿԱՅԻՆ ԾՐԱԳՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ՖԻՆԱՆՍԱՎՈՐՄԱՆ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Անհրաժեշտությունը
Նախագծի ընդունումը պայմանավորված է Հայաստանի տարածքային զարգացման հիմնադրամի կողմից իրականացվող «1189 – Դպրոցների սեյսմիկ անվտանգության մակարդակի բարձրացման ծրագրի» և «1072 - Ջրամատակարարման և ջրահեռացման բարելավում ծրագրի» «12004 - «Մաքրման կայանների պահպանություն» միջոցառումների, ինչպես նաև՝ մի շարք այլ ծրագրերի բնականոն ընթացքների ապահովման անհրաժեշտությամբ.

2. Ընթացիկ իրավիճակը և խնդիրները` 
2.1. «1004 Ոռոգման համակարգերի առողջացում» ծրագրի շրջանակներում նախատեսվում է՝
		1004-11005 «Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի խորհրդատվություն և կառավարում» միջոցառման շրջանակներում նախատեսված էր նաև ՋՕԸ-երի համար կայքի պատրաստման, ոռոգման համակարգերի տվյալների գույքագրման, քարտեզագրման ծրագրային ապահովման խորհրդատվական ծառայությունների իրականացում։ Ծրագրի մոտալուտ ավարտով `30.06.2025թ․ և մի շարք այլ հանգամանքների պայմանավորված՝ Եվրասիական զարգացման բանկի համաձայնությամբ 2025 թվականին այդ խորհրդատվական ծառայությունների իրականացումը չեղարկվել է: Հետևաբար միջոցառման շրջանակներում ՀՀ 2025 թվականի պետական բյուեջում նախատեսված, սակայն չծախսված 219,833.2 հազ. դրամ մնացորդային բյուջետային միջոցները հնարավոր է վերաբաշխել այլ միջոցառումների՝ նպաստելով դրանց սահուն առաջընթացին։
1004-31004 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման ծրագրի շրջանակներում ջրային տնտեսության ենթակառուցվածքների հիմնանորոգում» և 1004-31006 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման ծրագրի երկրորդ փուլի շրջանակներում ջրային տնտեսության ենթակառուցվածքների հիմնանորոգում» միջոցառումների շրջանակներում համատեղ ֆինանսավորվում է Կապսի ջրամբարի և օժանդակ կառուցվածքների կառուցման շինարարական աշխատանքների իրականացումը։ 
Ջրամբարի կառուցման աշխատանքներն իրականացվել են նվազ արտադրողականությամբ՝ կապալառուն մի շարք հանգամանքներով պայմանավորված խախտել է պայմանագրային գրաֆիկով ամրագրված աշխատանքային ժամկետները և նախազգուշացվել այդ կապակցությամբ։ Արդյունքում՝ ՀՀ 2025 թվականի պետական բյուջեում նախատեսված միջոցները մասնակի կօգտագործվեն և վերոնշյալ միջոցառումների համար նախատեսված միջոցներից հնարավոր է վերաբաշխումներ կատարել՝ հաշվի առնելով ծրագրի շարունակականությունը 2026-2028 թվականներին։ 
Արդյունքում առաջարկվում է.
1. 1004-31004 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում տարեկան կտրվածքով նախատեսվում է վերաբաշխել 116,385.4 հազ. դրամ ՀՀ կառավարության համաֆինանսավորման միջոցներ, որոնք նախատեսված էին Կապսի ջրամբարի չնախատեսված ծախսերի ֆինանսավորման համար։ Այս փուլում արդեն պարզ է, որ 2025 թվականի ընթացքում չնախատեսված ծախսեր չեն լինի կամ կլինեն նախատեսվածից պակաս ծավալով, ուստի 116,385.4 հազ. դրամ գումարն հնարավոր է վերաբաշխել։
2. 1004-31006 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման ծրագրի երկրորդ փուլի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում ՀՀ 2025 թվականի պետական բյուջեում նախատեսված միջոցներից 1,284,415.6 հազ. դրամ գումարն հնարավոր է վերաբաշխել այլ միջոցառումների՝ հաշվի առնելով ջրամբարի կառուցման շինարարական աշխատանքների իրականցման տեմպերը։
Ընդհանուր առմամբ՝ վերոնշյալ միջոցառումների շրջանակներում «5112 - Շենքերի և շինությունների շինարարություն» հոդվածից առաջարկվում վերաբաշխել 1,400,801.0 հազ դրամ գումար։
	1004-31005 «Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում չեղարկվել է նաև ապրանքների, մեքենա-մեխանիզմների գնման գործընթացը և այդ կապակցությամբ ՀՀ 2025 թվականի պետական բյուջեով միջոցառման «5129 - Այլ մեքենաներ և սարքավորումներ» հոդվածով նախատեսված 40,000.0 հազ. դրամ բյուջետային միջոցները ամբողջությամբ հնարավոր է վերաբաշխել այլ միջոցառումների։
Միաժամանակ, հաշվի առնելով 2024 թվականին կատարված վճարումների ծավալը և 30.06.2025թ.-ին ծրագրի ավարտման հանգամանքը, միջոցառման «5112 - Շենքերի և շինությունների շինարարություն» հոդվածով առաջացած 18,400.0 հազ. դրամ մնացորդային բյուջետային միջոցները հնարավոր է վերաբաշխել այլ միջոցառումների։
Ամփոփելով վերոգրյալը՝ 2025 թվականի ՀՀ պետական բյուջեում սույն միջոցառման մասով հնարավոր է կատարել  միջծրագրային վերաբաշխումներ 58,400.0 հազ. դրամի չափով՝ ապահովելով այլ ծրագրերի բնականոն ընթացքը։
	
2.2. «Սոցիալական ներդրումների և տեղական զարգացման ծրագիր» ծրագրի շրջանակներում նախատեսվում է՝
	1019-12004 «Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման վարկի շրջանակներում ՀՀ համայնքային և միջհամայնքային ենթակառուցվածքների որակի, օգտագործման և հասանելիության բարելավում»  միջոցառման ավարտը նախատեսված էր 31.05.2025թ. և մինչ այդ ժամկետը կատարվել են նախատեսված աշխատանքները և մատուցվել անհրաժեշտ ծառայությունները։ 
	Հաշվի առնելով նաև փաստացի կատարված վճարումները՝ միջոցառման «5112 - Շենքերի և շինությունների շինարարություն» հոդվածով ՀՀ 2025 թվականի պետական բյուջեով նախատեսված 21,248.0 հազ. դրամ բյուջետային միջոցները հնարավոր է վերաբաշխել այլ միջոցառումների։
	Միաժամանակ՝ «5129 - Այլ մեքենաներ և սարքավորումներ» հոդվածի շրջանակներում կատարված բոլոր մատակարարումների դիմաց համապատասխան վճարումներն իրականացնելուց հետո 125,000.0 հազ. դրամ մնացորդային բյուջետային միջոցներ ևս հնարավոր է վերաբաշխել այլ միջոցառումների։
	Արդյունքում՝ միջոցառման մասով ՀՀ 2025 թվականի պետական բյուջեում նախատեսված միջոցներից հնարավոր է այլ միջոցառումների վերաբաշխել ընդամենը 146,448.0 հազ. դրամ բյուջետային միջոցներ։ 
	
		1019-12004 «ԱՄՆ ՄԶԳ աջակցությամբ իրականացվող Տեղական ինքնակառավարման և ապակենտրոնացման բարեփոխումների դրամաշնորհային ծրագրի կառավարում» և 1019-12005 «ԱՄՆ ՄԶԳ աջակցությամբ իրականացվող Տեղական ինքնակառավարման և ապակենտրոնացման բարեփոխումների դրամաշնորհային ծրագրի շրջանակներում Տեղական կառավարման համակարգերի հզորացում,ապակենտրոնացման գործընթացներին աջակցություն, պիլոտային ծրագրերի իրականացում» միջոցառումների շրջանակներում ՀՀ 2025 թվականի պետական բյուջեում նախատեսված համապատասխանաբար՝ 172,183.1 հազ. դրամ և 227,487.7 հազ. դրամ բյուջետային մնացորդային միջոցները ենթակա են վերադարձման ՀՀ պետական բյուջե, քանի որ վերոնշյալ ծրագիրը ԱՄՆ կառավարության կողմից նախ կասեցվել, ապա փակվել է։ 

2.3.  «1072 Ջրամատակարարման և ջրահեռացման բարելավում» ծրագրի շրջանակներում նախատեսվում է՝
1072-12001 «Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ» միջոցառման մասով 2025 թվականին երկու շինարարական պայմանագրերի շրջանակներում մեկնարկած լայնածավալ ջրամատակարարման համակարգերի կառուցման շինարարական աշխատանքները ակտիվ ընթացքի մեջ են և երրորդ եռամսյակի ընթացքում կատարվելիք աշխատանքները նախատեսածից ավել ծավալներ են արձանագրելու։ Միջոցառման երրորդ շինարարական պայմանագրի շրջանակներում նախատեսված աշխատանքները դեռևս չեն մեկնարկել և այս կապակցությամբ նախատեսված բյուջետային միջոցները երրորդ եռամսյակում կօգտագործվեն վերոնշյալ գործող երկու պայմանագրերի ֆինանսավորման ապահովման համար։ Սակայն 2025 թվականի երրորդ եռամսյակում անհրաժեշտ բոլոր վճարումերի իրականացման համար կպահանջվի ևս 90,000.0 հազ. դրամ ՀՀ կառավարության համաֆինանսավորման միջոց՝ առանց միջոցառման համար տարեկան կտրվածքով նախատեսված ֆինանսական և արդյունքային ցուցանիշների փոփոխության։
Միևնույն ժամանակ, սույն միջոցառման շրջանակներում մասհանված և 2025 թվականին մասհանվելիք դրամաշնորհային գումարներից գանձվող բանկային միջնորդավճարները ԳԳՕ համակարգում գրանցելու և դրամաշնորհային միջոցառման գծով ամբողջական թիվն արտացոլելու համար անհրաժեշտ է ՀՀ 2025 թվականի պետական բյուջեում «4211 - Գործառնական և բանկային ծառայությունների ծախսեր» հոդվածում ավելացնել 150.0 հազ. դրամ բյուջետային միջոցներ։
1072-31001 «Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում», 
31002 «Եվրոպական ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում»  և
միջոցառումների շրջանակներում համատեղ ֆինանսավորվում է «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» ծրագիրը, որի շրջանակներում նախատեսվում է նաև ծրագրի աշխարհագրությունն ընդգրկող մարզերի 11 համայքներում ջրամատակարարման և ջրահեռաման համակարգերի վերականգնման շինարարական աշխատանքների իրականացում։ ՀՀ 2025 թվականի պետական բյուջեով առկա միջոցներով նախատեսվում էր կնքվելիք պայմանագրերի շրջանակներում անհրաժեշտ կանխավճարների և 2025 թվականի տարեվերջին կատարվելիք աշխատանքների դիմաց վճարումները, որոնք սակայն չեն իրականացվի համաձայնեցումների ուշացման պատճառով նախագծահետազոտական խորհրդատվական պայմանագրի նախատեսվածից ուշ կնքման և ծառայությունների ուշ մեկնարկման հետևանքով։ 
	Արդյունքում՝ 2025 թվականին բյուջետային միջոցներ անհրաժեշտ են միայն ծրագրի գործող պայմանագրերով իրականացվող աշխատանքների ֆինանսավորման համար և ՀՀ պետական բյուջեով նախատեսված միջոցների մի մասը ենթակա է վերաբաշխման այլ միջոցառումների, մասնավորապես՝
31002 «Եվրոպական ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառման համար նախատեսված բյուջետային միջոցներից առաջարկվում է վերաբաշխել 1,035,774.7 հազ. դրամ՝ հաշվի առնելով նաև այն հանգամանքը, որ ԵՆԲ վարկային միջոցների մասհանման ժամկետներն այժմ երկարաձգման փուլում են և ԵՆԲ վարկային մասհանված միջոցների շրջանակներում միայն որոշակի վճարումներ կարող կատարվել։ 
Մինչդեռ՝ 1072-31001 «Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում»  շրջանակերում առաջարկում ենք ավելացնել 80,000.0 հազ. դրամ բյուջետային միջոցներ՝ Ծրագրի մասով անհրաժեշտ վճարումների լիարժեք իրականացման համար։
Միևնույն ժամանակ, սույն միջոցառման շրջանակներում 2025 թվականին մասհանվելիք վարկային գումարներից գանձվող բանկային միջնորդավճարները ԳԳՕ համակարգում գրանցելու և վարկային միջոցառման գծով ամբողջական թիվն արտացոլելու համար անհրաժեշտ է ՀՀ 2025 թվականի պետական բյուջեում «4211 - Գործառնական և բանկային ծառայությունների հոդվածում ավելացնել 100.0 հազ. դրամ բյուջետային միջոցներ։
31003 «Եվրոպակական ներդրումային բանկի աջակցությամբ իրականացվող Երևանի ջրամատակարարման բարելավման ծրագրի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառմամբ նախատեսված աշխատանքների ավարտը նախատեսված է 2025 թվականին։ Հաշվի առնելով 2024 թվականին կատարված աշխատանքների և համապատասխան վճարումների ծավալները, ինչպես նաև՝ փոխարժեքի նախատեսված և փաստացի ցուցանիշների տարբերությունները՝ միջոցմամբ նախատեսված բոլոր վճարումների իրականացման համար անհրաժեշտ են 100,000.0 հազ. դրամ վարկային բյուջետային միջոցներ։ Այդ կապակցությամբ ՀՀ 2025 թվականի պետական բյուջեում առաջարկող վերաբաշխումների միջոցով անհրաժեշտ է ապահովել այս բյուջետային միջոցների առկայությունը՝ ծրագրի բարեհաջող ավարտը երաշխավորելու համար։
[bookmark: _Hlk169166358]1072-12004 «Մաքրման կայանների պահպանություն» միջոցառման շրջանակներում նախատեսվում է «Աէրացիա» կեղտաջրերի մաքրման կայանի տարածքի (3.5 հեկտար) պահնորդական պահպանման ծառայությունների իրականացում։ ՀՀ փոխվարչապետի հանձնարարությամբ (27.10.2023թ. № 03.1//37262-2023 գրություն) ՀՏԶՀ-ի կողմից իրականացվել է «Աէրացիա» կեղտաջրերի մաքրման կայանի տարածքի (3.5 հեկտար) պահնորդական պահպանման կազմակերպության ընտրության գնման գործընթացը։ 2025 թվականին իրականացվել է ծառայությունների մատուցումը, որի հետագա շարունակման համար անհրաժեշտ է 7,200.0 հազ. դրամ։ Ֆինանսավորման ապահովման դեպքում պարեկային ծառայությունների ձեռքբերման նոր գործընթացը կմեկնարկի և բարեհաջող կավարտվի։

2.4. «1189 Դպրոցների սեյսմիկ անվտանգության մակարդակի բարձրացման ծրագիր» ծրագրի շրջանակներում նախատեսվում է՝

	1189-12001 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ»  և 1189-12003 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի լրացուցիչ ֆինանսավորման շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ»  միջոցառումների շրջանակներում 2025 թվականին շարունակվում են դպրոցների շինարարական աշխատանքները և լրացուցիչ ֆինանսավորման անհրաժեշտություն է առաջանում, մասնավորապես՝ 1189-12001 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ»  միջոցառման շրջանակներում անհրաժեշտ է ևս ընդամենը 500,000.0 հազ. դրամ բյուջետային միջոցներ՝ առանց որևէ արդյունքային ցուցանիշի փոփոխության։
	1189-12003 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի լրացուցիչ ֆինանսավորման շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ»  միջոցառման համար, հաշվի առնելով նաև 2025 թվականի համար բյուջետային ֆինանսավորման հայտով ներկայացված և ՀՀ պետական բյուջեով հաստատված ցուցանիշների բացասական տարբերությունը, անհրաժեշտ է 2025 թվականի ՀՀ պետական բյուջեում միջծրագրային վերաբաշխումների միջոցով սույն միջոցառման համար տարեկան ապահովել 2,706,252.6 հազ. դրամ հավելյալ բյուջետային միջոցներ՝ ծրագրի իրականացման բարձր տեմպն ու սահուն ընթացքը ապահովելու համար։ 
	Ընդ որում՝ մինչև Ասիական զարգացման բանկի աջակցությամբ իրականացվող «Սեյսմիկ անվտանգության բարելավման ծրագիր (լրացուցիչ ֆինանսավորում)» վարկային ծրագրով Ասիական զարգացման բանկից վարկային միջոցների ստացումը` այդ ծրագրով իրականացված և նախատեսված աշխատանքների գծով Հայաստանի Հանրապետության պետական բյուջեից հատկացվող՝ ինն ամսում 1,000,000.0 հազար դրամի չափով, իսկ տարում՝  532,295.7 հազար դրամի չափով ծախսերը կձևակերպվեն Հայաստանի Հանրապետության 2025 թվականի պետական բյուջեի «1189․ Դպրոցների սեյսմիկ անվտանգության մակարդակի բարձրացման ծրագիր» ծրագրի «12003. Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի լրացուցիչ ֆինանսավորման շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ» միջոցառման համաֆինանսավորման միջոցների հաշվին և կֆինանսավորվեն Հայաստանի Հանրապետության 2025 թվականի պետական բյուջեի «1006. Պետական պարտքի կառավարում» ծրագրի «13001. Կառավարության պարտքի սպասարկում» միջոցառման միջոցների հաշվին՝ մինչև 2025 թվականի տարեվերջ վերաբաշխված գումարները վերադարձնելու և համապատասխան ձևակերպումներն ապահովելու պայմանով։
	Հարկ է նաև նշել, որ 2025 թվականի բյուջետային հայտով կրճատվել էին միայն ֆինանսական ցուցանիշները, ուստի որոշման նախագծով առաջարկվում է ավելացնել միայն ֆինանսական ցուցանիշները՝ արդյունքային ցուցանիշներն թողնելով անփոփոխ:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության և Հայաստանի տարածքային զարգացման հիմնադրամի կողմից։
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Ակնկալվող արդյունք
Նախագծի ընդունմամբ կապահովվի Հայաստանի տարածքային զարգացման հիմնադրամի կողմից իրականացվող մի շարք ծրագրերով նախատեսված միջոցառումների բնականոն ընթացքը։

8.Կապը ռազմավարական փաստաթղթերի հետ.
«Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։

